
1

Mohd Amirul Kasyful Nur bin Zulkifli

From: Welcome Centre

Sent: 19 April 2016 13:08

To: UUM - All Staff; UUM - All Students

Subject: BELIA HULUR SALAM PERKENALAN

                                                             

 

19 APRIL 2016 / 11 REJAB 1437H 
================================== 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
 
Oleh: H. Rasidah H. Rodzi 
Gambar oleh: Anjung Tamu 
 
 
BELIA HULUR SALAM PERKENALAN 

 



2

 
 
ANJUNG TAMU ONLINE: Sinaran waktu siang dan malam menyerikan kampus 
dengan kehadiran 150 belia membanjiri Welcome Centre bagi menyemarakkan 
Discover UUM di samping ingin mempelajari apa yang tersurat dan tersirat di universiti 
pengurusan terkemuka.  
 
Para belia hari ini begitu energetik dan berwawasan dengan lontaran idea yang 
dikongsi bersama ketika melawat Welcome Centre.  
 
Menurut Naib Presiden Majlis Belia Malaysia merangkap Presiden Majlis Belia Negeri 
Kedah, Mohd. Aizad Roslan, “semua dalam keadaan baik dan terbaik sebagai 
perkenalan awal semasa Discover UUM”. 
 
Dalam pada itu, Timbalan Presiden Majlis Belia Negeri Kedah, Hamdan Jamel berkata, 
“mengenali latar belakang UUM, sistem pendidikan dan produk yang disediakan perlu 
diketengahkan kepada belia hari ini yang bakal mencorakkan negara kita”. 
 
Ujarnya, “sungguh baik idea mendekati pelanggan, menarik pula Welcome Centre 
yang banyak maklumat dapat dikongsi bersama dengan belia”. 

“Cadangan saya jika boleh ditambah dengan sejarah “Kedah Tua” dan empayar negeri 
Kedah di samping mempamerkan laman padi sebagai Negeri Kedah Jelapang Padi”, 
tambahnya lagi. 
 
Welcome Centre sebagai lokasi perhimpunan belia mengenali UUM dan santai makan 
malam berkonsepkan BBQ. Bahkan, para belia juga masing-masing teruja serta 
merakamkan rasa gembira dapat berkampung di UUM dengan program yang diatur 
rancang. 
 
Malahan, program tersebut berjaya direalisasikan atas inisiatif Institut Pemikiran Tun 
Dr. Mahathir Mohamad (IPDM) yang ingin melahirkan pemimpin belia sebagai nadi 
tranformasi negara di samping mengembangkan pangkalan data belia Malaysia, 
menurut Pengarah IPDM, Dr. Ahmad Zaharuddin Sani Ahmad Sabri. 

